შრომის ინსპექციის შესახებ კანონი

უპირატესად ეფუძნება ILO-ს No. 81-ე კონვენციას (აღნიშნული კონვენციის რატიფიცირება და მასთან დაახლოვება გათვალისწინებულია ასოცირების შეთახნმებით) და ILO-ს სხვა ინსტრუმენტებს შრომის ინსპექციის მოდელის სუკეთესო საერთაშორისო პრაქტიკის შესახებ

სსიპ შრომის ინსპექცია
· პრემიერ-მინისტრის დაქვემდებარების ქვეშ იქმნება საჯარო სამართლის იურიდიული პირი შრომის ინსპექცია.

[bookmark: _GoBack]შრომის ინსპექციის ზოგადი ფუქნციები
· შემოდის შრომითი ნორმების ცნება, რომელიც გულისხმობს საქართველოს ყველა საკანონმდებლო აქტს, მათ შორის შრომითი პირობების/უფლებებს (შრომის კოდექსი/საჯარო სამსახურის შესახებ კანონი);
· შემოდის შრომის ინსპექციის სისტემის ცნება;
· უზოგადესი ფუნქცია: ა) ინფორმირება/კონსულტაცია; ბ) შრომითი ნორმების აღსრულება;
· შემოდის შრომითი ნორმების ეფექტური გამოყენების ცნება - effective application of labour provisions. აღნიშნული უფრო ზოგადია ვიდრე აღსრულების მექანიზმი და დამატებით მოიცავს თანამშრომლობის კონცეფტს: ინფორმირება/კონსულტაცია/რეკომენდაცია.

შრომის ინსპექციის მართვა/სტრუქტურა
· მთავარი შრომის ინსპექტორი ინიშნება/თავისუფლდება პრემიერ-მინისტრის მიერ;
· იქმნება მრჩეველთა საბჭო;
· მთავარი შრომის ინსპექტორი პარლამენტს და მრჩეველთა საბჭოს წარუდგენს ყოველწლიურ ანგარიშს;
· მთავარ შრომის ინსპექტორს ჰყავს ერთი I მოადგილე და არანაკლებ ერთი მოადგილე. I მოადგილის საკურატორო სფერო: შრომითი უფლებები; მოადგილის საკურატორო სფერო: შრომის უსაფრთხოება;
· შრომის ინსპექციის სტრუქტურა განისაზღვრება მთავარი შრომის ინპსექტორის მიერ დამტკიცებული დებულებით; 
· გათვალისწინებულია შრომის ინსპექციის სამსახურის მართვა/სტრუქტურასთან დაკავშირებული ძირითად პრინციპები: 
ა) გენდერული ასპექტი;
ბ) შრომის ინსპექტორი-საჯარო მოხელე;
გ) შრომის ინსპექტორის ანაზღაურება/სოციალური დაცვა/დაზღვევა;
დ) განათლება / გადამზადება.

შრომითი ნორმების გამოყენება და აღსრულება
· შრომითი ნორმების გამოყენების/აღსრულების 4 მექანიზმი:
ა) დამსაქმებლის/დასაქმებულის კონსულტაცია/ინფორმაცია;
ბ) საჩივრების მიღება/განხილვა;
გ) ინსპექტირება;
დ) საზოგადოების ინფორმირება/ცნობიერების ამაღლება.
· დგინდება ინსპექტირებისა და საჩივრის განხილვის ვადები;
· განსაზღვრულია ინსპექტორთა უფლებები, მათ შორის აღსანიშნავია: 
ა) თავისუფლად და წინასწარი შეტყობინების გარეშე სამუშაო ადგილის ინსპექტირება;
ბ) მხოლოდ სასამართლო ნებართვით ნებისმიერი სხვა შენობაში შესვლა;
გ) ნებისმიერი დოკუმენტის, მასალის, ნივთის, ნივთიერების გამოთხოვა/გამოკვლევა და ამოღება/დალუქვა;
დ) სამუშაო ადგილზე ნებისმიერი პირის გამოკითხვა;
ე) ნებისმიერი პირის შრომის ინსპექციის სამსახურში დაბარება და გამოკითხვა.
· დგინდება შრომის ინსპექტორთა ვალდებულებები და პასუხისმგებლობები.
· განსაზღვულია სახელმწიფო და მუნიციპალურ ორგანოებთან თანამშრომლობის მექანიზმები;
· განსაზღვრულია შრომის ინსპექციის სამსახურის მიერ ინფორმაციის (მათ შორის, საგადასახადო, საბანკო, კომერციული, პროფესიული საიდუმლოების ან/და პერსონალური მონაცემები) გამოთხოვის უფლება;
· რეგულირდება საგამოძიებო ორგანოებთან თანამშრომლობის წესი.

ადმინისტრაციული სახდელების გამოყენება შრომითი ნორმების აღსრულებისას
· იზიარებს შრომის უსაფრთხოების კანონით დადგენილ მოდელს შრომითი ნორმების დარღვევისათვის ადმინისტრაციული სახდელების გამოყენების შესახებ:
ა) გაფრთხილება;
ბ) ჯარიმა;
გ) სამუშაო პროცესის შეჩერება (მხოლოდ იძულებითი შრომა, ბავშვთა შრომა, დისკრიმინაცია).
· აღსრულების პრინციპი შემდეგი თანმიმდევრობით: მითითება-მითითების შეუსრულებლობა-ჯარიმა. 
· შემოდის შრომის ინსპექციის დისკრეცია: როდის და რომელი ადმინისტრაციული სახდელი უნდა იქნეს გამოყენებული (გაფრთხილება თუ პირდაპირი ჯარიმა) და რა ოდენობის ჯარიმა უნდა იქნეს დაკისრებული (კანონით დადგენილი მინიმალური და მაქსიმალური ზღვარის ფარგლებში).

შრომის ინსპექციის ადმინისტრირება
· მოთხოვნილია კონფიდენციალობის პრინციპის მკაცრი დაცვა (უზრუნველყოფილია ინსპექტორის სისხლის სამართლებრივი პასუხისმგებლობით);
· შემოდის ინსპექტორთა ქცევის კოდექსის ცნება და კანონი ადგენს ინსპექტორთა ქცევის ზოგად სტანდარტს.
